З А П И С Н И К
oд педесет и третата седница на Советот на Општина Богданци

одржана на 15.10.2012 година 
Седницата се одржа во просториите на Општина Богданци, со почеток во 20.00 часот.

 На седницата присуствуваа 9 (девет) члена на Советот на Општина Богданци од вкупно 11 (единаесет) и тоа: Душко Енџекчев - претседател, Катерина Чрчева, Мито Манолев, Тони Такашманов, Санда Шуклева, Зоран Пеев, Горан Сламков, Илија Карагошев, Ристо Шабанов. Отсутни беа Блаже Шапов и Драгица Ѓавочанова
На седницата присуствуваа Градоначалникот и Соња Маџирова од општинската администрација.
За записничар на седницата беше одредена Венера Зелева.

Претседателот на Советот откако констатира дека има кворум за работа и одлучување на Советот ја отвори седницата. 

Претседателот за работа на седницата го предложи следниот 
ДНЕВЕН РЕД
1. Предлог-Одлука за донесување на урбанистички план вон населено место Богданци за Парк на ветерна електрана, општина Богданци.
Претседателот отвори дискусија по предложениот дневен ред.
Бидејќи никој не се јави за збор се премина на усвојување по предложениот дневен ред. Дневниот ред се усвои со 9 (девет) гласа „За“.

Се премина на работа по усвоениот дневен ред.
 Точка 1. Предлог-Одлука за донесување на урбанистички план вон населено место Богданци за Парк на ветерна електрана, општина Богданци
Претседателот на Советот отвори дискусија по предложената одлука и  најпрво и даде збор на Соња Маџирова од општинската администрација да даде образложение по истата.

Збор зеде Соња Маџирова која што образложи дека со оваа одлука се предлага да се донесе урбанистичкиот  план вон населено место Богданци за Парк на ветерна електрана, општина Богданци кој опфаќа 17 градежни парцели од кои 16 се со намена- комунална супстрактура, градби за производство  на енергија и 1 со намена- некомпатибилна  инфраструктура, трафостаница над 20 кв. Ќе бидат изградени 16 ветерници  со висина од 150 м, од кои 100 м во височина ќе биде столбот, а 50 м изнесува должината на перката.
Тони Такашманов праша дали ова е последен документ кој се носи во врска со урбанизацијата на земјиштето за ветерниот парк и дали е завршена експропријацијата на земјиштето за изградба на пристапниот пат.
Соња Маџирова рече дека со оваа одлука се донесува урбанистички план вон населено место Богданци за Парк на ветерна електрана, општина Богданци која што претставува последен документ од урбанизацијата на земјиштето.  Во врска со земјиштето рече дека постапката за експропријација ја води ЕЛЕМ, но има некои податоци дека се врши експропријација на 12 сопственици од кои најголем дел се завршени, но има и такви случаи каде што не се завршени оставинските постапки, непрефлени имот и нереализирани договори, но постепено ќе се заврши и тоа. Експропријацијата за трупот на патот е завршена, остануваат уште банкините.
Зоран Пеев праша по која цена се врши експропријацијата на земјиштето.

Соња Маџирова одговори дека нема точни податоци бидејќи постапката ја в оди ЕЛЕМ.

Бидејќи никој друг не се јави за збор се премина на гласање по предложената одлука. Одлуката за донесување на урбанистички план вон населено место Богданци за Парк на ветерна електрана, општина Богданци се донесе со 9 (девет) гласа „За“.

Со тоа беше исцрпен дневниот ред и претседателот ја затвори седницата.

Бр. 07 – 2092/1


      

                                Претседател 

15.10.2012 год.

        

  
           на Советот на Општина Богданци

Богданци





                            Душко Енџекчев 

